REZIME RADA

Ovaj rad obuhvatio je studiozno, temeljito istraživanje tokom 2006. i 2007. godine na odabranim prirodnim populacijama divlje trešnje ( Prunus avium L.), kao i induviduama na lokalitetima Tuzle, Živinica, Banovića i Kladnja, sa akcentom na morfološko fenološke karakteristike.

Evidentirano je veći broj aksešena, od kojih je markirano i ocijenjeno devet superiornih genotipova.

Na pomenutim lokalitetima postoji prirodna populacija divlje trešnje vrapčare ograničenih veličina.

Trešnja je blagotvorno i plemenito voće, sa prijatnim ukusnim plodovima, i  najstarije prirodno eksplatisano voće. Ujedno i najranije stono voće u našim krajevima. Jedini nedostatak joj je što se zbog relativno sitnih plodova, sporo bere, pa je za berbu potrebno dosta radne snage.

Ispitivanja su obuhvatila biološke osobine genotipova, pomološke karekteristike te upotrebnu vrijednost plodova, primjenom internacionalnog deskripta za trešnju, a ujedno korištene su i standardne metode. Rezultati ispitivanja pomenutih populacija i induvidua divlje trešnje (Prunus avium L.) su pokazali veliku genetičku varijabilnost u pogledu: bujnosti stabla (habitusa), vremena zrenja, redovnoj i obilnoj rodnosti, krupnoći plodova, boji pokožice (perikarpa), kvalitetu mezokarpa, te radmana iskorištenosti, krupnoće koštica, klijavosti sjemena i karakteristika generativne podloge što omogućuje dobar izbor materijala za daljni selekcioni rad, znajući da je divlja trešnja rodonačelnik najvećeg broja plemenitih sorti koje se gaje u svijetu i kod nas.

Neophodno je pripremiti što potpuniji pregled prirodne rasprostranjenosti divlje trešnje u tuzlanskom regionu, radi poboljšavanja informacija o autohtonim staništima većih ili manjih populacija, kao i pojedinačnih induvidua koje nisu došle u dodir sa odomaćenim kultivarima.

Ovo istraživanje pokazuje ujedno i izražene trendove u procesu evolucije, intraspecijske diferencijacije ove vrste, koja ide ka stvaranju novih oblika i formi.

